2020K0 EKAINAREN 25EKO
OHIKO OSOKO BILKURA

Lazkaoko Udaletxean, bi mila eta hogeiko ekainaren hogeita bostean, arratsaldeko
sei eta erdietan, Lazkaoko Udal Osoa biltzen da, aurrez honetarako deialdia egin delarik,
Kepa Zubiarrain Erauskin Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Goii Padura, Inaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Inaki Eskisabel Zurututzak dihardu.

I.- AURREKO AKTAK.-

Alkateak bilkurari hasiera eman ondoren, bertaratutakoen onespenera aurkezten
dira 2020ko maiatzaren 25an egindako ohiko eta 2020ko ekainaren 15ean egindako
ezohiko bilkuretako aktak, idatzita dauden moduan onartzen direlarik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

III.- NAZIOARTEKO LGTBI+ HARROTASUNAREN EGUNAREN INGURUKO EAJ-REN MO-

ZIOA.-
Mozioak honela dio:

“Ekainaren 28an, 1969an Stonewallen izandako istiluak (New York) gogoan harturik, Ha-
rrotasunaren Nazioarteko Eguna ospatzen da, lesbianen, gayen, bisexualen, transexualen
eta intersexualen eskubideak defendatzeko. Berdintasuna, errespetua, aniztasuna, aska-

_ tasuna eta tankera horretako balioak sustatzeko eguna da.

\e:! =i Urteotan guztiotan, ikusi dugu aurrerapenak izan direla LGTBI+ eskubideei dagokienez;
\"" /nabarmentzekoak dira, esaterako, sexu bereko pertsonen arteko ezkontzak, erregistro
W@ agiri ofizialetan izena eta sexua aldatu ahal izateko legea, edo Europan egindako hainbat
ArOKeta hainbat adierazpen, estatu kideei eskatuz utz ditzatela herritarren zati baten diskrimi-
\i anhazioan sakontzen duten praktikak.

Hala eta guztiz ere, eskubide horien onarpena ez da igaro onarpen formal hutsetik, eta,
zoritxarrez, batzuetan ez da behar adina berme komunitate honen eskubideak egiaz
errespeta daitezen; izan ere, aldi horretan bertan, LGTBI+ komunitatearen helburuok
lortu diren herrialdeetan, uste bat sortu da, berdintasunezko gizarte batean bizi garela



pentsarazten diguna. Eta, horren ondorioz, herrialde horietako askok eta askok bertan
behera utzi dute LGTBI+ eskubideak lortzeko borroka, sinetsirik eginda dagoela egin be-
harreko guztia.

Orain ia 40 urte, gure historiako aro ilun bat gainditu nahirik, homosexualitateak legez
kanpoko izateari utzi zion, eta halaxe amaitu ziren hamarkada luzeetan zehar sexu eta
genero baldintza hutsagatik izandako gaitzespenak, umiliazioak, espetxeratzeak eta krimi-
nalizazioa. Hori dela eta, garrantzitsua da Lazkaoko Udalak duen konpromiso publikoa na-
barmentzea eta oroitzea, aitortuz zer-nolako ekarpen erabakigarria egin duten gizarte
erakundeek eta legeriak bizikidetzarako, glzarte kohesiorako eta gure gizarleak aurrera
egiteko, bereziki nabarmenduz azken 40 urteotan LGTBI+ kolektiboen aniztasuna osatzen
duten pertsonen normalizazio sozialean lortu diren aurrerapenak.

Denbora honetan zehar, gizarteak eta erakundeek berdintasuna eta diskriminaziorik eza
ipini dituzte beren jarduera esparru nagusien artean, eta ahaleginak egin dituzte pertsona
guztien egiazko beharrizanei erantzungo dieten neurriak garatzeko, guztia ere errespetuz-
ko ekintzak sustatuz, oinarrizko eskubideak halaxe aitortuz eta diskriminazioaren aurrean
erabateko babesa bultzatuz.

Lazkaoko Udalak honako puntu hauek bere gain hartzen ditu,

1.- Jendarte adeitsu, bidezkoagua ela inlegratzaileagoa eraikitzeko lanean jarraituko due-
la, gerta daitekeen edozein indarkeria-motaren aurrean gaitzespen irmoa erakutsiz,
homofobia eta transfobia barne.

2.- Lesbianen, gayen, bisexualen, transexualen eta intersexualen eskubideen aldeko
'"\GTB+ Harrotasuna' Nazioarteko Egunaren ospakizuna babestuko duela, ikusgarrita-
suna eta gizartearen sentsibilizazio bilatze aldera.”

Ormazabal zinegotziak (EH Bildu) esaten du adostasuna lortzeko ahalegin txiki bat
egin dutela baina beraien iritziz ez dela horretarako borondaterik egon.

Esaten du baita ere, xehetasunetan sartuta, esaten du ez dela orokorrean harrota-
sunaren equna baizik eta LGTBI+ harrotasunaren eguna dela.

Alkateak esaten du testu hau berdintasunerako batzordean aurkeztu zela, eta han
bertan eztabaidarik ez bazen egin ere, egun batzuk egon zirela proposamenak eta ekar-
penak egiteko eta ez dela ekarpenik egon. Esaten du baita ere batzordeei duten garran-

p-tzia aitortu behar zaiela eta lana han egin behar dela.

-
-

v jOrmazabaI zinegotziak (EH Bildu) esaten du pozten dituela alkatearen ahotik hori
‘eptzuteak baina batzordean ez zela ezta irakurri ere egin.

LA F "?".F":'Bukatzen du esanez mozio honi ez diotela aurkako boturik emango eta abstenitu
Legingo direla.

Gaia bozketan jarri eta, osoko bilkurak, aldeko 7 botu (EAJ), aurkako boturik gabe
eta 6 abstentzioz (EH Bildu) mozioa onartu egiten du.

IV.- NAZIOARTEKO LGTBI+ HARROTASUNAREN EGUNAREN INGURUKO EH BILDUREN
MOZIOA.-

Ormazabal zinegotziak (EH bildu) esaten du beraien mozioak, besteak ez bezala,
honako hauek azpimarratzen dituela, alde batetik LGTBI+ harrotasunaren eguna dela eta
ez orokorrean harrotasunaren eguna, lerrokada bat sartzea proposatzen zutela, “erakun-
deetatik pertsona guztientzat eskubide guztiak bermatzeko erantzukizuna dugu, eta bere-
ziki zaindu behar dugu LGTBI bezalako kolektibo zaurgarrienek eskubide horiek izan di-
tzaten. Covid 19aren garaian ere egin behar dugu: krisia ezin da aitzakia izan inor atzean
uzteko. Garaiz gaude normaltasun berri hori garai berri bat izan dadin, euskal jendarte
errespetuzkoago, justuago, duinago eta askeago baterantz Aurrera egiteko aukera bat.”
Eta onartzea eskatzen dituen 12 puntuak honako hauek direla:

1.- LGTBI pertsonen egoeraren diagnostikoa premiaz egitea, Covid-19ko krisiaren era-
ginaren ondorioz,beste erakunde,kolektibo eta gizarte-eragile batzuekin koordina-
tuta.

2.- Egindako diagnostikoari erantzungo dion talka-plan bat bultzatzea, premiazkoenak
diren ekintzak lehenetsiz,besteak beste,arlo hauetan: soziala, enplegua, osasuna,
etab.

3.- LGTBI pertsonen aurkako indarkeriaren aurrean erakundeen koordinazio, arreta eta
erantzun publikorako protokoloak diseinatzea eta abian jartzea.

4.- LGTBI pertsonen eskubideak bermatzera bideratutako neurriak aktibatzea, hala
nola: administrazio-formularioetan aldaketak egitea binarismoa gainditzeko, alda-
gelak eta komunak egokitzea instalazio publikoetan,igerileku publikoen araudiak.

5.- Jazarpen eta eraso LGTBIobikoei erantzuteko eta arreta emateko protokoloak bul-
tzatzea hainbat eremutan:Hezkuntza,kultura,komunikazioa,enpresa.

6.- Haurrak eta nerabe transexualak babesteko neurriak ezartzea, bereziki trans errea-
litatea barne hartzen duten hezkidetza-prozesuak, gizarte- eta hezkuntza-eragilee-
kin.

Ikuspegi feminista duten prestakuntza-prozesuak bultzatzea, langile publiko eta po-
litikoentzat, bereziki, jendeari arreta emateko, eta gizarte- eta hezkuntza-esparru-
rako.

Sentsibilizazio-kanpaina feministak egitea, Covid-19aren krisialdiaren testuinguru
sozialera egokituta, epe labur, ertain eta luzean, sexu-genero dikotomiari, hetero-
normatibitateari eta eremu desberdinetan LGTBI pertsonenganako indarkeriaren
eta diskriminazioaren adierazpen eta forma anitzei buruzko kontzientzia kritikoa
hartzea errazteko.

Adinekoen egoitzetan hainbat neurri modu koordinatuan sustatzea,LGTBI pertso-
nek beren aukera sexuala eta genero-aukera askatasunez bizi ahal izan dezaten,
diskriminaziorik gabe, eta, besteak beste, honako hauek barne hartuta: sentsibili-
zazio-kanpainak,espazio binarioen berrantolaketa, eta LGTBI adineko pertsonen
ekarpena ikusarazteko eta balioesteko jarduerak.




10.- Pandemian zehar sortutako zaintza-sare komunitarioen, erakundeen eta LGTBI ko-
lektiboen arteko elkarlana sustatzea, LGTBI ikuspegiarekin zaintzen lan-ildoak akti-
batzeko.

11.- Indarkeriaren biktima diren eta egoera oso ahulean dauden LGTBI pertsonentzako
harrera- espazioak sortzea, arreta psiko-sozialeko, ekonomikoko, hezkuntzako eta
bizitokietako zerbitzuak integratuz,adingabeen,migratzaileen, transexualen bera-
riazko beharrak jasoz.

12.- Zeharka, LGTBI kolektiboekin, kolektibo feministekin eta adituekin identifikatutako
ekintza guztien diseinu, jarraipen eta ebaluaziorako elkarrizketa lotesle eta iraun-
korreko espazioak gaitzea.

Alkateak erantzuten dio esanez Lazkaon egoera nolakoa den ez dakigula esatea,
behar bada hori ez dela horrela, eta norbait edo norbaltzuk egon daitezkela berak uste
gehiago dakitenak, eta oso ausarta iruditzen zaiola hori esatea. Esaten du baita ere aipatu
dituen konpromezu horien inguruan, beraiek ez daudela horiek hartze edo aztertzearen
aurka baina iruditzen zaiela hori batzordean landu behar dela.

Ormazabal zinegotziak erantzuten dio guztiz konforme dagoela baina batzordeak
ez duela adierazpen hutsean gelditu behar baizik eta landu egin behar duela.

Gaia bozketan jarri eta, osoko bilkurak, aldeko 6 botu (EH Bildu) eta aurkako 7 bo-
tuz (EAJ) mozioa ezeztea erabaki du.

V.- GALDERA ETA ERREGUAK.-
Jende artetik pertsona batek hitza hartzen du.

Alkateak erantzun egiten dio.

Urkola zinegotziak (EAJ) bilkura utzi egiten du.

VI.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
iluntzeko zazpiak eta laurden direnean nik, Idazkariak, guztiaren akta jaso eta ziurtatzen
dudalarik.




